შეთანხმების ფურცელი
„გარემოსდაცვით შეფასების სფეროში, ადამიანის ჯანმრთელობაზე ზემოქმედების შეფასების წესის  დამტკიცების შესახებ	“ 
საქართველოს მთავრობის დადგენილების პროექტზე

	ეკონომიკისა და მდგრადი განვითარების სამინისტრო
	შედეგი
	კომენტარი

	1. დადგენილების მე-2 მუხლის პირველი პუნქტის ,,ა’’ ქვეპუნქტი მიზანშეწონილია ჩამოყალიბდეს შემდეგი რედაქციით:
,,ადამიანის ჯანმრთელობაზე ზემოქმედების შეფასება (შემდეგ - ჯზშ) - პროცედურების, მეთოდებისა და ინსტრუმენტების კომბინაცია, რომელთა მეშვეობით შეიძლება შეფასებული იქნეს პოლიტიკის, პროგრამის ან პროექტის პოტენციური ზეგავლენა მოსახლეობის ჯანმრთელობაზე და ამ ზეგავლენების განაწილება პოპულაციაში, გარემოსდაცვითი შეფასების კოდექსის მე-20 მუხლით გათვალისწინებული სტრატეგიული დოკუმენტების მიღება/დამტკიცებისას.’’ 

	გათვალისწინებულია
	დადგენილების მე-2 მუხლის პირველი პუნქტის „ა“ ქვეპუნქტი, მოცემული და ასევე გარემოს დაცვისა და სოფლის მეურნეობის სამინისტროს შენიშვნის გათვალისწინებით ჩემოყალიბდა შემდეგი სახით:
,,ადამიანის ჯანმრთელობაზე ზემოქმედების შეფასება (შემდეგ - ჯზშ)- პროცედურების, მეთოდებისა და ინსტრუმენტების კომბინაცია, რომელთა მეშვეობით შეიძლება შეფასებული იქნას გარემოსდაცვითი შეფასების კოდექსით გათვალისწინებული სტრატეგიული დოკუმენტის განხორციელებით პოტენციური ზეგავლენა მოსახლეობის ჯანმრთელობაზე და ამ ზეგავლენების განაწილება პოპულაციაში”;



	2. დადგენილების პროექტის მე-2 მუხლის პირველი პუნქტის „გ“ ქვეპუნქტი ჩამოყალიბდეს შემდეგი რედაქციით: „დაინტერესებული საზოგადოება – საზოგადოება, რომელზედაც ზემოქმედებას მოახდენს ან შესაძლოა ზემოქმედება მოახდინოს საქმიანობის განხორციელებასთან დაკავშირებულმა გადაწყვეტილებამ. დაინტერესებულ საზოგადოებას მიეკუთვნება აგრეთვე საქართველოს კანონმდებლობით დადგენილი წესით რეგისტრირებული არასამეწარმეო (არაკომერციული) იურიდიული პირი, რომლის საქმიანობის მიზნებიც დაკავშირებულია ქვეყანაში გარემოს დაცვის ხელშეწყობასთან“.

	გათვალისწინებულია
	

	3. პროექტის მე-2 მუხლის პირველი პუნქტის ,,ვ’’ ქვეპუნქტის მიხედვით, საქმიანობის განმახორციელებელი განმარტებულია, როგორც პირი, ადმინისტრაციული ორგანო, საქართველოს კანონმდებლობით გათვალისწინებული სხვა ორგანიზაციული წარმონაქმნი, რომელიც არ არის იურიდიული პირი, რომელსაც სურს ,,გარემოსდაცვითი შეფასების“ კოდექსის II დანართით გათვალისწინებული საქმიანობის განხორციელება ან მიმდინარე საქმიანობის გაგრძელება. როგორც პირველ შენიშვნაში აღინიშნა, კოდექსის მე-2 დანართის საქმიანობებზე სკრინინგის პროცედურაში და მითუმეტეს მიმდინარე საქმიანობის გაგრძელების შესახებ შესაბამისი გადაწყვეტილების მიღების პროცედურაში კოდექსი არ ითვალისწინებს ჯანდაცვის სამინისტროს მონაწილეობას. გარდა ამისა, განსახილველ დადგენილებაში ტერმინი ,,საქმიანობის განმახორციელებელი’’ მეორდება მხოლოდ მე-8 მუხლის მე-2 პუნქტში, რომელიც სიტყვა-სიტყვით იმეორებს გზშ-ს კოდექსის 43-ე მუხლის მე-2 ნაწილს, თუმცა მოცემულ შემთხვევაში გასათვალისწინებელია ის გარემოება, რომ კოდექსის 43-ე მუხლი საექსპერტო კომისიის ფუნქციებს და უფლებამოსილებებს განსაზღვრავს როგორც გზშ-ს ასევე სგშ-ს პროცედურებითვის. აღნიშნულიდან გამომდინარე, მიზანშეწონილია: ა) დაზუსტდეს მოცემულ ტექნიკურ რეგლამეტში ტერმინის ,,საქმიანობის განმახორციელებელი’’-ს განმარტების საჭიროება; ბ) აღნიშნული ტერმინის განმარტება, მიუხედად იმისა, რომ თითქმის შესაბამისობაშია კოდექსის მე-3 მუხლის ,,რ’’ ქვეპუმქტთან (დადგენილების პროექტში არ არის გათვალისწინებული კოდექსის I დანართის საქმიანობები), განმარტებული უნდა იყოს მხოლოდ სგშ-ს მიზნებისთვის (და არა გზშ-ს, სგშ-ს და მიმდინარე საქმიანობის გაგრძელების მიზნებისთვის.), ვინაიდან განსახილველი დადგენილება, კოდექსისგან განსხვავებით, განსაზღვრავს მხოლოდ სგშ-ს ჩატარების პროცედურას.

	გათვალისწინებულია
	

	4. დადგენილების პროექტის მე-2 მუხლის პირველი პუნქტის ,,მ’’ ქვეპუნქტი ასევე შესაბამისობაში უნდა იყოს გარემოსდაცვითი შეფასების კოდექსის მე-3 მუხლის ,,ყ’’ ქვეპუქტთან.

	გათვალისწინებულია
	

	5. დადგენილების მე-6 მუხლის მე-6 პუნქტის თანახმად, სგშ-ის ანგარიშის და სტრატეგიული დოკუმენტის პროექტის განხილვის მიზნით, ცენტრის გენერალური დირექტორი ინდივიდუალური ადმინისტრაციული აქტით ქმნის კომისიას. ამავე მუხლში მითითებული უნდა იყოს აღნიშნული კომისიის შექმნის ვადა, რომელიც გარემოსდაცვითი შეფასების კოდექსის 27-ე მუხლის მე-3 ნაწილის მიხედვით შეადგენს შესაბამისად წარდგენილი განცხადების რეგისტრაციიდან 3 დღეს.
	გათვალისწინებულია
	

	6. ,,გარემოსდაცვითი შეფასების კოდექსის“ მე-20 მუხლის მე-4 პუნქტში ჩამოთვლილია საქმიანობების სექტორები, რომელთათვისაც აუცილებელია სგშ-სა და, შესაბამისად, ჯზშ-ს ჩატარება. იმის გათვალისწინებით, რომ გამორიცხული იყოს ბუნდოვანება და გაუგებრობა, მიზანშეწონილად მიგვაჩნია, მოცემული სექტორებისათვის განისაზღვროს ან/და მიეთითოს ის კონკრეტული კრიტერიუმები, რომელთა მეშვეობითაც განხორციელდება ჯანმრთელობაზე ზემოქმედების შეფასების გაზომვა, რაც აუცილებელია, რათა კონკრეტულ მითითებებსა და კრიტერიუმებზე დაყრდნობით მოხდეს ჯანმრთელობაზე ზემოქმედების შეფასების სწორი გაზომვა. 
	არ არის
გათვალისწინებული
	აღნიშნულის საჭიროება არ არსებობს, რადგანაც დოკუმენტი ითვალისწინებს „სტრატეგიული გარემოსდაცვითი შეფასებისათვის ჯანმრთელობის ზემოქმედების შეფასების წესის შესახებ“ სახელმძღვანელოს მომზადება/გამოცემას ჯანმრთელობის მსოფლიო ორგანიზაციის სახელმძღვანელო  დოკუმენტის შესაბამისად. 

	7. ,,გარემოსდაცვითი შეფასების კოდექსით“ გათვალისწინებული სგშ-სა და ჯზშ-ს პროცესების მიმდინარეობა ხორციელდება პარალელურ რეჟიმში. მიზანშეწონილად მიგვაჩნია აღნიშნული პროცესების ერთი სარკმლის პრინციპით მოწესრიგება, რა დროსაც განცხადების შეტანა მოხდება ერთ ადმინისტრაციულ ორგანოში, რომელიც, თავის მხრივ, უზრუნველყოფს აღნიშნული განაცხადის განხილვას, მართვას და, საჭიროების შემთხვევაში, მოახდენს შესაბამისი უწყების ჩართვას განხილვებში და პასუხისმგებელი იქნება პროცესების მართვაზე დარგში მისი საქმიანობიდან გამომდინარე, საუკეთესო პრაქტიკის შესაბამისად.
	არ არის
გათვალისწინებული
	აღნიშნული საკითხი არ წარმოადგენს ამ დადგენილების რეგულირების საკითხს. აღნიშნულის დარეგულირება მოითხოვს გარემოსდაცვითი შეფასების კოდექსში ცვლილებების განხორციელებას.

	8. წარმოდგენილ დადგენილებაში გადმოტანილია ,,გარემოსდაცვითი შეფასების კოდექსით“ დარეგულირებული სგშ-ს პროცედურები. მიგვაჩნია, რომ დადგენილება უნდა აწესრიგებდეს იმ ურთიერთობებს, რაც კანონით არ არის დარეგულირებული ან/და ავსებდეს კანონს, შესაბამისად, სგშ-ს პროდეცურების მარეგულირებელი ნორმების უცვლელად გადმოტანა და მათი ასახვა მოცემულ ნორმატიულ აქტში, არ მიგვაჩნია მიზანშეწონილად. 

	არ არის
გათვალისწინებული
	ვინაიდან, საქმე გვაქვს ჯანდაცვის სისტემის ფარგლებში განსახორციელებელი სრულიად ახალი ადმინისტრირების მექანიზმის ამოქმედებაზე, მიზანშეწონილია სათანადო დეტალიზაცია და რიგ შემთხვევებში კოდექსით დადგენილი მოთხოვნების გამეორება, რაც ხელს შეუწყობს კოდექსით გათვალისწინებული ვალდებულებების მართებულად განხორციელებას.

	ფინანსთა სამინისტრო

	
	

	პროექტის განმარტებით ბარათში უნდა იყოს წარმოდგენილი დეტალური ინფორმაცია თუ რა დამატებით ხარჯებთან იქნება დაკავშირებული ადამიანის ჯანმრთელობაზე ზემოქმედების შეფასების მექანიზმის ამოქმედება. ამასთან, პროექტით წარმოდგენილი ღონისძიებები უნდა განხორციელდეს წლიური სახელმწიფო ბიუჯეტის კანონით და ქვეყნის ძირითადი მონაცემებისა და მიმართულებების დოკუმენტით გათვალისწინებული რიცხოვნობის და ასიგნების ფარგლებში.

	საქართველოს გარემოს დაცვისა და სოფლის მეურნეობის სამინისტრო
	
	

	1. პროექტის მე-2 მუხლის მე-2 პუნქტის თანახმად,  წესის მიზნებისათვის ასევე გამოიყენება გარემოსდაცვითი შეფასების კოდექსით განსაზღვრული ტერმინები, თუ ამ წესით სხვაგვარად არ არის დადგენილი. პროექტში კოდექსით გათვალისწინებული ტერმინების გადმოტანა აუცილებლობას არ წარმოადგენს და მიზანშეწონილია, ამოღებულ იქნას. ამასთან, მე-2 მუხლის პირველი პუნქტის ,,ვ” ქვეპუნქტით განმარტებული ,,საქმიანობის განმახორცილებელი” ეხება გარემოსდაცვითი შეფასების კოდექსით დადგენილ გარემოზე ზემოქმედების შეფასების პროცედურასა და კოდექსის  I ან/და II დანართით გათვალისწინებული საქმიანობის განხორციელებასთან დაკავშირებულ საკითხებს და არა სტრატეგიულ გარემოსდაცვით შეფასებას. შესაბამისად აღნიშნული ტერმინი პროექტიდან ამოღებულ უნდა იქნას. იგივე შენიშვნაა გასათვალისწინებელი პროექტის მე-8 ნაწილის მე-2 პუნქტთან მიმართებაში და ანალოგიურად ამოღებულ უნდა იქნას ტერმინი - დაგეგმილი საქმიანობის განხორციელების ტერიტორია.

	გათვალისწინებულია
	

	2. რაც შეეხება პროექტის მე-2 მუხლის პირველი პუნქტის ,,ა” ქვეპუნქტს, გაცნობებთ, რომ გარემოსდაცვითი შეფასების კოდექსის თანახმად, სტრატეგიული გარემოსდაცვითი შეფასება წარმოადგენს კოდექსით გათვალისწინებული სტრატეგიული დოკუმენტის განხორციელებით  გარემოსა და ადამიანის ჯანმრთელობაზე შესაძლო ზემოქმედების შესწავლისა და ზოგადი პროგნოზირების პროცედურას. კოდექსის მე-3 მუხლის ,,ყ” ქვეპუნქტის თანახმად კი, სტრატეგიული დოკუმენტი არის საქართველოს კანონმდებლობის საფუძველზე გამოცემული ადმინისტრაციული ორგანოს კანონქვემდებარე ნორმატიული აქტი, რომლითაც ცალკეული სექტორებისთვის დგინდება სამომავლო განვითარების ჩარჩო ამ კოდექსის III თავის შესაბამისად და ამ კოდექსის I და II დანართებით გათვალისწინებული საქმიანობების სახეობებისთვის განისაზღვრება მახასიათებლები ან/და მოცულობები; 

ზემოაღნიშნულიდან გამომდინარე, მიზანშეწონილია დადგენილების პროექტის მე-2 მუხლის პირველი პუნქტის ,,ა” ქვეპუნქტი ჩამოყალიბდეს შემდეგი რედაქციით: ,,ადამიანის ჯანმრთელობაზე ზემოქმედების შეფასება (შემდეგ - ჯზშ)- პროცედურების, მეთოდებისა და ინსტრუმენტების კომბინაცია, რომელთა მეშვეობით შეიძლება შეფასებული იქნას გარემოსდაცვითი შეფასების კოდექსით გათვალისწინებული სტრატეგიული დოკუმენტის განხორციელებით პოტენციური ზეგავლენა მოსახლეობის ჯანმრთელობაზე და ამ ზეგავლენების განაწილება პოპულაციაში”;

	3. პროექტის მე-2 მუხლის პირველი პუნქტის ,,ნ” ქვეპუნქტით განსაზღვრულია ახალი ტერმინი ,,ჯზშ-ის ანგარიში”. გასათვალისწინებელია, რომ გარემოსდაცვითი შეფასების კოდექსის თანახმად, სგშ მოიცავს სკოპინგს, სგშ-ის ანგარიშის მომზადებას, საზოგადოების მონაწილეობას, უფლებამოსილ ადმინისტრაციულ ორგანოებთან კონსულტაციების გამართვას და მათგან მიღებული რეკომენდაციებისა და შეფასების შედეგების მხედველობაში მიღებას სტრატეგიული დოკუმენტის მიღებისას/დამტკიცებისას; ზემოაღნიშნულიდან გამომდინარე, ადამიანის ჯანმრთელობასთან დაკავშირებული საკითხები აისახება კოდექსით დადგენილ დოკუმენტებში - სკრინინგის განცხადებაში/სკოპინგის ანგარიშსა და სგშ ანგარიშში.

	4. მიზანშეწონიალია, პროექტის მე-3 მუხლის პირველი პუნქტის ,,ა” ქვეპუნქტი ჩამოყალიბდეს შემდეგი რედაქციით: ,,სკრინინგის განცხადებისა და სტრატეგიული დოკუმენტის კონცეფციის ან პროექტის განხილვა და  სტრატეგიული დოკუმენტის სგშ-ისადმი დაქვემდებარების შესახებ გადაწყვეტილების მიღებას”.

	5. პროექტის მე-4 მუხლის მე-3 პუნქტის თანახმად, სკრინინგის განცხადების რეგისტრაციისთანავე სამინისტრო აგზავნის მას ცენტრში, რომელიც უზრუნველყოფს რეგისტრაციიდან 3 დღეში ოფიციალურ ვებგვერდზე სკრინინგის განცხადებისა და თანდართული სტრატეგიული დოკუმენტის/კონცეფციის/პროექტის განთავსებას და საზოგადოების შენიშვნების მიღებას განთავსებიდან 7 დღის ვადაში. გარემოსდაცვითი შეფასების კოდექსის 23-ე მუხლის მე-4 ნაწილის თანახმად,  სკრინინგის განცხადების რეგისტრაციიდან 3 დღის ვადაში სამინისტრო, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო და დამგეგმავი ორგანო სკრინინგის განცხადებასა და სტრატეგიული დოკუმენტის კონცეფციას ან პროექტს თავიანთ ოფიციალურ ვებგვერდებზე განათავსებენ. აღნიშნულიდან გამომდინარე, საჭიროა დაზუსტდეს ცენტრი ახდენს გამოქვეყნებას თუ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო. აღნიშნულის მსგავსად, დაზუსტებას საჭიროებს მე-5 მუხლის მე-4 პუნქტი და მე-6 მუხლის მე-3 პუნქტი. 

	გათვალისწინებულია
	დაზუსტდა და გამოქვეყნება ხდება ცენტრის ოფიციალურ ვებ-გვერდზე

	7. პროექტის მე-4 მუხლის მე-5 პუნქტის თანახმად, გადაწყვეტილება მიიღება ცენტრში განცხადების რეგისტრაციიდან არაუადრეს მე-10 დღისა და არაუგვიანეს მე-15 დღისა, გარემოსდაცვითი შეფასების კოდექსის 23-ე მუხლის მე-5 ნაწილის თანახმად, სამინისტრო და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო იხილავენ დამგეგმავი ორგანოს მიერ ამ მუხლის მე-2 ნაწილის შესაბამისად წარდგენილ სტრატეგიული დოკუმენტის კონცეფციას ან პროექტს და თავიანთი კომპეტენციის ფარგლებში, ამ მუხლის მე-2 ნაწილით განსაზღვრული სკრინინგის განცხადების რეგისტრაციიდან არაუადრეს მე-10 დღისა და არაუგვიანეს მე-15 დღისა ინდივიდუალურად იღებენ. ზემოაღნიშნულიდან გამომდინარე, აღნიშნული ჩანაწერი საჭიროებს დაზუსტებას. გარემოსდაცვითი შეფასების კოდექსით დადგენილი სკოპინგის დასკვნისა და სგშ-ის ანგარიშთან და სტრატეგიული დოკუმენტის პროექტთან დაკავშირებით რეკომენდაციების გაცემის ვადებთან თანხვედრაში მოყვანის მიზნით, აღნიშნულის მსგავსად, დასაზუსტებელია  პროექტის მე-5  მუხლის მე-6 პუნქტი და მე-6 მუხლის მე-7 პუნქტი. 

	არ არის გათვალისწინებული
	ეს ვადები სრულ შესაბამისობაშია კოდექსის 23-ე მუხლის მე-5 ნაწილის, 25-ე მუხლის მე-7 ნაწილისა და 27-ე მუხლის მე-7 ნაწილით განსაზღვრულ ვადებთან. 
შენიშვნის არსი, ალბათ, მდგომარეობს განცხადების სამინისტროში რეგისტრაციისა და ცენტრში რეგისტრაციის პროცესების დიფერენცირების საჭიროებაში. თუმცა, პროექტის მე-6 მუხლის მე-3 პუნქტის მიხედვით: „სამინისტრო უზრუნველყოფს განცხადების რეგისტრაციისთანავე მის გადაგზავნას ცენტრისათვის, რომელიც 3 დღის ვადაში უზრუნველყოფს სგშ-ს ანგარიშსა და თანდართულ დოკუმენტების განთავსებას ცენტრის ოფიციალურ ვებ-გვერდზე“.

	8. პროექტის მე-5 მუხლის პირველი პუნქტის თანახმად, სგშ-ს ჩატარების საჭიროების თაობაზე გადაწყვეტილების მიღების შემდეგ სტრატეგიული დოკუმენტი ექვემდებარება სკოპინგის პროცედურას. აღნიშნული ჩანაწერი ბუნდოვანია და ეწინააღმდეგება გარემოსდაცვითი შეფასების კოდექსს, რომლის მიხედვით სტრატეგიული დოკუმენტი შესაძლებელია სკრინინგის პროცედურის გავლის გარეშეც ექვემდებარებოდეს სტრატეგიულ გარემოსდაცვით შეფასებას.

	არ არის გასათვალისწინებელი
	[bookmark: _GoBack]მე-5 მუხლის პირველი პუნქტი არ ეწინააღმდეგება გარემოსდაცვითი შეფასების კოდექსს და მხოლოდ აზუსტებს პროცესის თანამიმდევრობას.

	9. პროექტის მე-8 მუხლის მე-6 პუნქტის თანახმად, თუ საექსპერტო კომისია საპატიო მიზეზის გამო (ადგილზე შესწავლისას წინააღმდეგობის გაწევის ან სხვა მსგავსი ობიექტური მიზეზის გამო) დადგენილ ვადაში ვერ შეძლებს საკუთარი უფლებამოსილების განხორციელებას, კომისიის სამდივნო აკეთებს მიმართვას წინააღმდეგობის წარმოქმნიდან 2 დღის განმავლობაში) ზოგადი ადმინისტრაციული კოდექსით დადგენილი წესით ვადის დინების შეჩერების შესახებ. გარემოსდაცვითი შეფასების კოდექსის 42-ე მუხლის მე-2 ნაწილის თანახმად,  საექსპერტო კომისია შედგება ექსპერტებისაგან, ხოლო 43-ე მუხლის მე-4 ნაწილის თანახმად, საექსპერტო კომისიის მუშაობის შედეგები აისახება ექსპერტიზის დასკვნაში, რომელსაც ამზადებს საექსპერტო კომისია და ხელს აწერენ საექსპერტო კომისიის თავმჯდომარე და წევრები. ზემოაღნიშნულიდან გამომდინარე, საექსპერტო კომისიის სამდივნო არ არის განსაზღვრული გარემოსდაცვითი შეფასების კოდექსით და შესაბამისად, საჭიროებს დადგენილების პროექტიდან ამოღებას.

	გათვალისწინებულია
	მე-6 პუნქტი ამოღებულია

	10. რაც შეეხება საზოგადოების მონაწილეობას, პროექტის მე-9-მე-12 მუხლებით გათვალისწინებული საკითხები დარეგულირებულია გარემოსდაცვითი შეფასების კოდექსით.

	არ არის გასათვალისწინებელი
	საზოგადოების მონაწილეობის კომპონენტის განსაკუთრებული მნიშვნელობიდან გამომდინარე და ევროკავშირის კანონმდებლობასთან ჰარმონიზაციის უზრუნველყოფისათვის, მიზანშეწონილია ამ მუხლების განმეორება და აქცენტირება.



